Primjer UGOVORA O RADU sa objašnjenjima

Na osnovu člana 21. Zakona o radu (''Službene novine Federacije Bosne i Hercegovine'', br. 43/99, 32/00 i 29/03), dana ____________ zaključuje se:
 (datum)
UGOVOR O RADU

na određeno / neodređeno radno vrijeme

između:

________________________________    _________________ - (u daljem tekstu poslodavac), 
(naziv poslodavca)                                                               (sjedište poslodavca)

koga zastupa direktor ____________________     i 
(ime i prezime)
____________________ (u daljem tekstu zaposlenik), iz ___________________________________, 

(ime i prezime zaposlenika)                                                                                                                                                                          (mjesto i općina prebivališta zaposlenika)
JMBG _________________
TRAJANJE UGOVORA O RADU

Član 1.

Ugovor o radu zaključuje se na određeno / neodređeno vrijeme. 
(Napomena: ukoliko se ugovor o radu zaključuje na određeno vrijeme navesti do kada traje isti).

DAN OTPOČINJANJA RADA

Član 2.

Zaposlenik otpočinje sa radom dana ________________ godine.

(datum)
MJESTO RADA

Član 3.

Zaposlenik se zapošljava na radno mjesto _____________________________________  u poslovnim 
(puni naziv radnog mjesta)
prostorijama poslodavca u _____________________________________________________________

(Napomena: navesti adresu, te ukoliko obavlja poslove u poslovnoj jedinici navesti mjesto poslovne jedinice i naziv poslodavca).

Član 4.

Zaposlenik će na radnom mjestu iz člana 3. ovog Ugovora obavljati slijedeće poslove:

(Napomena: navesti kratak opis poslova):

· ____________________________________________________________________________
· ____________________________________________________________________________
· ____________________________________________________________________________
DUŽINA I RASPORED RADNOG VREMENA 

Član 5.

Radno vrijeme zaposlenika traje 40 sati sedmično. 
(Napomena: ukoliko zaposlenik radi kraće od punog radnog vremena, navesti njegovo sedmično radno vrijeme).

Član 6.

Radno vrijeme zaposlenika traje od ______ do ______ sati.
(Napomena: ukoliko zaposlenik radi u smjenama navesti koliko smjena i njihovo trajanje).

Član 7.

U slučaju više sile (požara, potresa, poplave) i iznenadnog povećanja obima posla, kao i u drugim slučajevima neophodne potrebe, zaposlenik, na zahtjev poslodavca, obavezan je da radi duže od punog radnog vremena, a najviše 10 sati sedmično.

Ukoliko prekovremeni rad zaposlenika traje duže od tri sedmice neprekidno ili više od 10 sedmica u toku kalendarske godine, poslodavac je obavezan o prekovremenom radu obavijestiti organ nadležan za poslove inspekcije rada kantona (u daljem tekstu: inspekcija rada kantona).

(Napomena: ukoliko se radi o maloljetnom zaposleniku odredbe člana 7. se izostavljaju jer je u skladu sa članom 32. stav 3. Zakona o radu zabranjen je prekovremeni rad maloljetnih zaposlenika).

Član 8. 

Ako priroda posla to zahtijeva, puno radno vrijeme poslodavac može preraspodjeliti tako da tokom jednog perioda traje duže, a tokom drugog perioda kraće od punog radnog vremena, s tim da prosječno radno vrijeme ne može biti duže od 52 sata sedmično. 
(Napomena: ukoliko zaposlenik obavlja sezonske poslove, prosječno sedmično radno vrijeme ne može biti duže od 60 sati).

Ako je uvedene preraspodjela radnog vremena, prosječno radno vrijeme zaposlenika tokom kalendarske godine ne može biti duže od 40 sati sedmično. 
(Napomena: ukoliko je općim ili granskim kolektivnim ugovorom utvrđeno kraće trajanje prosječnog godišnjeg radnog vremena, navesti za koji period prosječno radno vrijeme ne može trajati duže od navedenog).

Ako je uvedena preraspodjela radnog vremena, takvo radno vrijeme se ne smatra prekovremenim radom.

PLAĆE, DODACI NA PLAĆU, NAKNADE I PERIODI ISPLATE

Član 9.

Za obavljanje poslova iz člana 4. ovog Ugovora, poslodavac će zaposleniku isplaćivati osnovnu plaću u iznosu od ______ KM. 

Osnovna plaća zaposlenika uvećava se za svaku godinu radnog staža za 0,6%, s tim da ukupno povećanje po ovom osnovu ne može biti veće od 20%.

Zaposlenik ima pravo na povećanu plaću za:

· prekovremeni rad u iznosu od najmanje 30% od bruto satnice;

· noćni rad u iznosu od najmanje 30% od bruto satnice;

· rad na dan sedmičnog odmora u iznosu od najmanje 20% od bruto satnice;

· rad u dane praznika koji su po zakonu neradni u iznosu od najmanje 50% od bruto satnice.

Član 10.

Poslodavac će isplaćivati plaću zaposleniku, najkasnije do 15-tog u mjesecu za prethodni mjesec u kojem je zaposlenik radio. 
(Napomena: datum isplate plaće je naveden samo kao primjer: - Ukoliko je kolektivnim ugovorom ili pravilnikom o radu određen kraći period isplate plaće, navodi se taj period. - Ukoliko kolektivnim ugovorom nije određen period isplate plaće, niti je taj period utvrđen Pravilnikom o radu, ugovorom o radu se može utvrditi drugi period isplate plaće, a najduže u trajanju od 30 dana)

Prilikom isplate plaće poslodavac je dužan zaposleniku uručiti pismeni obračun plaće.

Zaposlenik je dužan čuvati podatak o pojedinačnoj isplati plaće.

ODMORI I ODSUSTVA 

Član 11.

Zaposlenik ima pravo na odmor u toku radnog dana u trajanju od 30 minuta u vremenu od _____ do ______. 
(Napomena: ova odredba se utvrđuje u Ugovoru o radu samo ako se zaposlenik radi u punom radnom vremenu, a trajanje odmora u toku radnog vremena i vrijeme korištenja dati su samo kao primjer)
Vrijeme iz stava 1. ovog člana ne uračunava se u radno vrijeme.

Zaposlenik ima pravo na dnevni odmor između dva uzastopna radna dana u trajanju od  _________ sati neprekidno. 
(Napomena: Zakonom o radu je određen minimum trajanja odmora između dva uzastopna radna dana od 12 sati, bez obzira na raspored radnog vremena, izuzev za sezonske poslove kod kojih dnevni odmor između dva uzastopna radna dana traje najmanje 10 sati  neprekidno, a za maloljetne zaposlenike uvijek traje 12 sati neprekidno bez obzira na vrstu poslova).
Zaposlenik ima pravo na sedmični odmor u trajanju od 48 sati neprekidno.

Sedmični odmor iz stava 4. ovog člana zaposlenik će koristiti u dane vikenda. 
(Napomena: trajanje sedmičnog odmora i vrijeme korištenja istog navedeno u stav 4. i 5. ovog člana, dato je samo kao primjer, s tim da zaposleniku pripada pravo na sedmični odmor u trajanju od najmanje 24 sata, a ugovorom o radu se može precizirati koji će dan u sedmici zaposlenik koristiti kao dan svog sedmičnog odmora).

Ako je neophodno da zaposlenik radi na dane svog sedmičnog odmora, poslodavac mu je dužan osigurati korištenje dana sedmičnog odmora u periodu određenom prema dogovoru poslodavca i zaposlenika.

Član 12.
Zaposlenik ima pravo na plaćeni godišnji odmor u trajanju od 24 dana.
(Napomena: trajanje godišnjeg odmora navedeno je samo kao primjer, s tim da zaposlenik, u skladu sa Zakonom o radu, ima pravo na plaćeni godišnji odmor u trajanju od najmanje 18 dana, maloljetnik zaposlenik u trajanju od najmanje 24 radna dana, a zaposlenik koji radi na poslovima na kojima se, uz primjenu mjera zaštite na radu, nije moguće zaštiti od štetnih uticaja u trajanju od najmanje 30 radnih dana, ukoliko posebnim propisima nije predviđeno duže trajanje najkraćeg godišnjeg odmora, a najkraće trajanje godišnjeg odmora propisano Zakonom o radu se uvećava po različitim osnovama u skladu sa posebnim zakonom, kolektivnim ugovorom ili pravilnikom o radu). 

ZAŠITA ZAPOSLENIKA 

Član 13.
Poslodavac je dužan omogućiti zaposleniku da se upozna sa propisima o radnim odnosima i propisima iz oblasti zaštite na radu u roku od 30 dana od dana stupanja zaposlenika na rad.

Poslodavac je dužan osposobiti zaposlenika za rad na način koji osigurava zaštitu života i zdravlja zaposlenika, te sprječava nastanak nesreće.

Član 14.
Poslodavac je dužan da osigura potrebne uvjete za zaštitu na radu kojima se osigurava zaštita života i zdravlja zaposlenika, u skladu sa zakonom.

ZABRANA TAKMIČENJA ZAPOSLENIKA SA POSLODAVCEM 

Član 15.
Zaposlenik ne može, bez odobrenja poslodavca, za svoj ili tuđi račun sklapati poslove iz djelatnosti koju obavlja poslodavac.

Član 16.
Zaposlenik se ne može u periodu od godinu dana od dana prestanka ugovora o radu zaposliti kod drugog lica koje je u tržišnoj utakmici sa poslodavcem, niti može za svoj ili tuđi račun, sklapati poslove kojim se takmiči sa poslodavcem.

Obavezuje se poslodavac da će za vrijeme trajanja zabrane iz stava 1. ovog člana zaposleniku isplaćivati naknadu u iznosu od polovine prosječne plaće isplaćene zaposleniku u periodu od tri mjeseca prije prestanka ugovora o radu.

Naknadu iz stava 2. ovog člana, poslodavac je dužan isplaćivati zaposleniku do kraja svakog kalendarskog mjeseca.

OTKAZNI ROKOVI 

Član 17.

Ukoliko zaposlenik otkazuje ugovor o radu, otkazni rok traje sedam dana od dana uručenja otkaza poslodavcu.

Ukoliko poslodavac otkazuje ugovor o radu zaposleniku, otkazni rok traje petnaest dana od dana uručenja otkaza zaposleniku.
(Napomena: trajanje otkaznih rokova dato je samo kao primjer i to  u najkraćem trajanju predviđenom Zakonom o radu. Inače, kolektivnim ugovorom, pravilnikom o radu i ugovorom o radu se može utvrditi duže trajanje otkaznog roka).
Član 18.

Na ostala prava i obaveze poslodavca i zaposlenika koja proizlaze iz radnog odnosa, a nisu regulisana ovim Ugovorom primjenjuju se odredbe zakona, kolektivnog ugovora i Pravilnika o radu.
Član 19.
Ovaj ugovor je sačinjen u 2 (dva) istovjetna primjerka od kojih poslodavac zadržava 1 (jedan), a zaposlenik 1 (jedan)
(Napomena: broj primjeraka sačinjenog ugovora može biti i veći od navedenog primjera, ali jedan primjerak obavezno mora biti uručen zaposleniku)
Član 20.
U slučaju spora nadležan je sud u __________________________.

(naziv i  mjesto općinskog suda )
	ZAPOSLENIK
	
	POSLODAVAC

	________________
	M.P.
	___________________


� U nazivu ugovora naznačiti da li se radi o ugovoru o radu na određeno ili na neodređeno vrijeme


� Umjesto odredaba člana 5. do 9. ovog Ugovora, u skladu sa članom 21. stav 2. Zakona o radu, u ugovoru o radu se može naznačiti da se trajanje i raspored radnog vremena zaposlenika određuje u skladu sa odgovarajućim zakonom, kolektivnim ugovorom i pravilnikom o radu, kojim je uređeno ovo pitanje.


� Raspored radnog vremena određuje poslodavac u skladu sa zakonom, kolektivnim ugovorom i Pravilnikom o radu.Umjesto odredbi 6., 7. i 8., na osnovu člana 21. stav 2. Zakona o radu, u Ugovoru o radu se može naznačiti da se radno vrijeme zaposlenika, kao i početak, završetak i izmjena smjena, ukoliko je rad organizovan u smjenama, raspoređuje u skladu sa odgovarajućim zakonom, kolektivnim ugovorom, pravilnikom o radu ili posebnom odlukom poslodavca.


� Umjesto odredaba člana 9. i 10., u skladu sa članom 21. stav 2. Zakona o radu, u Ugovoru o radu se može naznačiti da će poslodavac isplaćivati plaću zaposleniku u iznosu i periodima utvrđenim Pravilnikom o radu ili Kolektivnim ugovorom, te naknade plaće u sa skladu sa zakonom, kolektivnim ugovorom ili pravilnikom o radu.


� Umjesto tačnog navođenja iznosa osnovne plaće, u ugovoru o radu se mogu naznačiti elementi na osnovu kojih je plaća odrediva (npr. navođenje minimalne cijene satnice propisane kolektivnim ugovorom, moguća uvećanja plaće u ovisnosti od realizacije i sl). 


� Umjesto odredaba člana 11. i 12. u ugovoru o radu se može naznačiti da zaposlenik ostvaruje pravo na godišnji odmor u skladu sa zakonom, kolektivnim ugovorom i pravilnikom o radu (ukoliko je pravilnikom o radu pravo na godišnji odmor povoljnije uređeno za zaposlenika).


� Odredbe o zaštiti zaposlenika nisu obligatorni dio ugovora o radu.


� Odredbe o zabrani takmičenja zaposlenika sa poslodavcem nisu obligatorni sadržaj ugovora o radu. Odredbe člana 15. i 16. date su samo kao primjer. Naime, ukoliko je to u interesu poslodavca, poslodavac sa zaposlenikom može ugovoriti da se zaposlenik, određeno vrijeme nakon prestanka ugovora o radu, a najduže dvije godine, ne može zaposliti kod drugog lica koji je u tržišnoj utakmici sa poslodavcem i da ne može za svoj ili tuđi račun sklapati poslove kojima se takmiči sa poslodavcem. U tom slučaju poslodavac mora preuzeti obavezu da zaposleniku u vrijeme trajanja zabrane isplaćuje naknadu najmanje u visini polovine prosječne plaće isplaćene zaposleniku u periodu od tri mjeseca prije prestanka ugovora o radu.Stoga su podaci o trajanju zabrane i visini naknade u ovom ugovoru dati kao primjer i u najmanjem iznosu predviđenim Zakonom o radu, a kolektivnim ugovorom, pravilnikom o radu ili ugovorom o radu mogu se utvrditi veći iznosi naknade, koja će se isplaćivati u periodu određenom kolektivnim ugovorom, pravilnikom o radu ili ugovorom o radu, a najduže dvije godine.


� Otkazni rokovi su obligatorni sadržaj Ugovora o radu.Umjesto odredaba člana 17. ovog Ugovora, može se samo ugovoriti da su se poslodavac i zaposlenik dužni pridržavati otkaznih rokova predviđenih određenim zakonom, kolektivnim ugovorom ili pravilnikom o radu.

